
Реферат 

 

 

Жұлдыз түзілу процессі, тіпті ең заманауи сандық есептеу 

әдістер мен суперкомпьютерлерді қолданып 

қарастырғанның өзінде есептеу жағынан ең күрделі әрі көп 

уақыт пен ресурс талап ететін физикалық процесс болып 

табылады. Ең соңғы зерттеулер жұлдыз түзілуін егжей-

тегжейлі зерттеу үшін жүлдыз түзуші газдың магнитті 

гидродинамикасы (МГД) мен жаңадан түзілген 

жұлдздардың N-дене динамикасын өзара үйлестіре қосып 

қарастыра бастады. Алайда, бұл әдіспен жұлдыздық 

шоғырлар жүйесін зерттеу үшін жұлдыздық кластерлер 

түзілуін кең параметрлер кеңістігінде симуляциялау 

мүмкін емес. Сондықтан, жұлдыздық шоғырлардың ұзақ 

мерзімді эволюциясын бастапқы түзілу шарттарымен 

байланыстыру үшін көптеген топтар жұлдыз түзілуінің 

қарапайым модельдері мен лездік газ үрленуі 

жуықтауларын қолданып келді. Бұл жобада аталған екі 

тәсілдердің арасын байланыстыруды көздейміз. Ол үшін 

екі түрлі модельдеулерді іске асырамыз. Бірісінде 

жұлдыздық шоғыр түзілуі газ бұлтынан өзара үйлесімді 

біріктірілген МГД және N-дене модельдеулері арқылы 

пайда болуы модельденеді. Екіншісінде жұлдыздары 

қарапайым модельге сәйкес түзіліп, әрі қарай эволюциясы 

толыққанды МГД және N-дене динамикасына сай қалдық 

газдың жұлдыздар әсерінен үрленуі ескеріліп жасалады. 

Осы модельдеулерді салыстыра отырып, жобаны іске 

асыру барысында оңайлатылған жұлдыз түзілу модельдері 

егжей-тегжейлі симуляциялардың нәтижесіне қаншалықты 

дәл келетінін зерттейміз. Жоба нәтижесінде гравитациялық 

байланыстырылған жұлдыздық шоғырлардың бастапқы газ 

қасиеттерінен тәуелділігі толықтай анықталған жаңа 

моделін алу күтіледі. 

Мақсаты 

 

Жобаның мақсаты - Жұлдыздардың кері әсерінен 

туындаған газ үрленулерінің күрделі физикасын ескере 

отырып, біріктірілген магнитті гидродинамикалық және N-

body модельдеулер арқылы жұлдыздар шоғырының 

түзілуін зерттеу.  

 

Күтілетін нәтижелер 

 

Біздің жобаның маңызды мақсаты - жас Қазақстандық 

физиктерді астрофизика мен информатика тоғысында 

туындайтын жаңа перспективалы зерттеу деңгейіне көтеру. 

Белсенді студенттер астрофизикалық есептерде МГД 

модельдеуді қолдануды үйрену үшін әлемдегі маңызды 

физика құбылыстарымен айналысады, және бұл 

астрофизикалық тапсырмаларда  мен жергілікті және 

халықаралық мектептер мен конференцияларда өз 

жетістіктерін көрсету үшін пайдаланылады. 

Біз жұлдыздар шоғырының пайда болу параметрлерін, ұзақ 

мерзімді эволюцияны және кластердің бастапқы массалық 



функциясын зерттеу үшін пайдаланылатын жаңа егжей-

тегжейлі жұлдыздар шоғырының модельдерін аламыз деп 

күтеміз. 

